SCT INDUSTRI
SENTENZA TAL-QORTI TAL-GUSTIZZJA (L-Ewwel Awla)
2 ta’ Lulju 2009 *

Fil-Kawza C-111/08,

li ghandha bhala suggett talba ghal decizjoni preliminari skont I-Artikolu 234 KE,
imressqa mill-Hogsta domstolen (l-Isvezja), permezz ta’ de¢izjoni tal-4 ta’ Marzu 2008,
li waslet fil-Qorti tal-Gustizzja fit-12 ta’ Marzu 2008, fil-pro¢edura

SCT Industri AB i likvidation

Vs

Alpenblume AB,

IL-QORTI TAL-GUSTIZZJA (L-Ewwel Awla),

komposta minn P. Jann (Relatur), President tal-Awla, A. Tizzano, A. Borg Barthet,
E. Levits u J.-J. Kasel, Imhallfin,

* Lingwa tal-kawza: I-Isvediz.

Avukat Generali: E. Sharpston,
Registratur: C. Stromholm, Amministratur,

wara li rat il-pro¢edura bil-miktub u wara s-seduta tal-4 ta’ Frar 2009,

wara li kkunsidrat l-osservazzjonijiet ipprezentati:

— ghal SCT Industri AB i likvidation, minn F. Liining, jur. kand.,

— ghal Alpenblume AB, minn L.-O. Svensson, advokat,

— ghall-Gvern Germaniz, minn M. Lumma u J. Kemper, bhala agenti,

— ghall-Gvern Spanjol, minn J. Lépez-Medel Bascones, bhala agent,

— ghall-Gvern Portugiz, minn L. Inez Fernandes u D. Pires, bhala agenti,

— ghall-Gvern tar-Renju Unit, minn L. Seeboruth, bhala agent, assistit minn
A. Henshaw, barrister,

— ghall-Kummissjoni tal-Komunitajiet Ewropej, minn A.-M. Rouchaud-Joét u
P. Dejmek, bhala agenti,

wara li rat id-de¢izjoni, wara li semghet lill- Avukat Generali, li tinqata’ I-kawza minghajr
konkluzjonijiet,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 1(2)(b)
tar-Regolament tal-Kunsill (KE) Nru 44/2001, tat-22 ta’ Dicembru 2000, dwar
gurisdizzjoni u rikonoxximent u ezekuzzjoni ta’ sentenzi f'materji ¢ivili u kummercjali
(GU Edizzjoni Spe¢jali bil-Malti, Kapitolu 19, Vol. 4, p. 42).

Din it-talba giet ipprezentata fil-kuntest ta’ kawza bejn SCT Industri AB (iktar ’il
quddiem “SCT Industri”) u Alpenblume AB (iktar ’il quddiem “Alpenblume”), zewg
kumpanniji Svedizi, dwar azzjoni rivendikatorja ta’ proprjeta ta’ ishma li kienu
mizmuma minn kumpannija registrata fl-Awstrija minn SCT Industri u li nbighu lil
Alpenblume, wara sentenza moghtija minn qorti Awstrijaka li ddikjarat in-nullita tal-
akkwist tal-imsemmija ishma minn Alpenblume.

II-kuntest guridiku

It-tieni premessa tar-Regolament Nru 44/2001 tipprevedi:

“Certi differenzi bejn regoli nazzjonali li jirregolaw il-gurisdizzjoni u r-rikonoxximent
ta’ sentenzi jfixklu l-operat tajjeb tas-suq intern. Disposizzjonijiet biex jigu unifikati
r-regoli ta’ kunflitt ta’ gurisdizzjoni f'materji civili u kummer¢jali u sabiex jhaffu
1-formalitajiet bl-iskop ta’ gharfien malajr u sempli¢i u I-ezekuzzjoni ta’ sentenzi minn
Stati Membri marbuta b’dan ir-Regolament huma essenz[j]ali.”

Skont is-seba’ premessa tal-imsemmi regolament, “[l]-iskop ta’ dan r-Regolament
ghandu jkopri il-materji prin¢ipali ¢ivili u kummerd¢jali apparti minn certi materji li
jkunu gew definiti”.

II-hmistax-il premessa tal-istess regolament tistabbilixxi:

“Fl-interessi tal-amministrazzjoni armonizzata tal-gustizzja huwa mehtieg li titnaqqas
il-possibilta ta’ pro¢edimenti simultanji u biex ikun assigurat li ma jigux moghtija
gudizzji rrikonciljabbli f’zewg Stati Membri. Ghandu jkun hemm mekkanizmu ¢ar u
effettiv sabiex jigu rizolti kazijiet ta’ lis pendens u azzjonijiet relatati u ghal problemi
ovvji li jirrizultaw minn differenzi nazzjonali dwar id-determinazzjoni taz-zmien meta
jigi rregistrat kaz bhala pendenti. Ghall-iskopijiet ta’ dan ir-Regolament dak iz-zmien
ghandu jigi definit b’mod awtonomu.”

Id-dsatax-il premessa tar-Regolament Nru 44/2001 tistabbilixxi:

“Ghandha tigi zgurata 1-kontinwita bejn il-Konvenzjoni ta’ Brussel [Konvenzjoni tas-
27 ta’ Settembru 1968 dwar il-Gurisdizzjoni u I-Ezekuzzjoni ta’ Sentenzi f'Materji Civili
u Kummer¢jali (GU 2009, L 147, p. 5, iktar 'il quddiem il-‘Konvenzjoni ta’ Brussell’] u
dan ir-regolament, u ghandhom jintalbu [jigu stabbiliti] ghal dan il-ghan disposiz-
zjonijiet transitorji. L-istess htiega ghal kontinwita tapplika ghall-interpretazzjoni tal-
Konvenzjoni ta’ Brussel mill-Qorti tal-Gustizzja tal-Komunitajiet Ewropej u tal-
Protokolli tal-1971 [dwar interpretazzjoni mill-Qorti tal-Gustizzja, kif irrevedut u
emendat (GU 1998, C 27, p. 28)] ghandhom jibqghu japplikaw ukoll f’kazijiet diga
pendenti meta dan ir-Regolament jidhol fis-sehh.”

L-Artikolu 1 tal-imsemmi regolament jiddefinixxi 1-kamp ta’ applikazzjoni ta’ dan
ir-regolament. Skont I-Artikolu 1(1) tar-Regolament Nru 44/2001, huwa jestendi ghall-
materji ¢ivili u kummerc¢jali kollha u ma jkoprix introjtu minn taxxi, dwana jew materji
amministrattivi.

L-Artikolu 1(2)(b) tal-imsemmi regolament jipprevedi:

“Dan ir-Regolament ma japplikax ghal:

(b) falliment, procedimenti li ghandhom x’jagsmu ma’ gheluq ta’ kumpanija falluti jew
ta’ persuni guridici ohra, arrangamenti guridiki, komposizzjoni jew proc¢edimenti
analogi”

L-Artikolu 25(1) u (2) tar-Regolament tal-Kunsill (KE) Nru 1346/2000, tad-
29 ta’ Mejju 2000, dwar proc¢edimenti ta’ falliment (GU Edizzjoni Spe¢jali bil-Malti,
Kapitolu 19, Vol. 1, p. 191) intitolat “Gharfien [Rikonoxximent] u ezekuzzjoni ta’
sentenzi ohrajn”, jiddisponi:

“1. Sentenzi mghotija minn qorti li 1-gudizzju tieghu dwar il-ftuh ta’ procedimenti
huwa rikonoxxut skond l-Artikolu 16 u li jikkoncernaw il-kors [l-izvolgiment] u
l-eghluq ta’ procedimenti ta’ falliment, u komposizzjonijiet approvati minn dik il-qorti
ghandhom ukoll ikunu rikonoxxuti minghajr formalitajiet ohra. Sentenzi bhal dawk
ghandom jigu ezegwiti skond 1-Artikoli 31 sa 52 [51], bl-ec¢¢ezzjoni tal-Artikolu 34(2),
tal-Konvenzjoni ta’ Brussel dwar il-Gurisdizzjoni u 1-Ezekuzzjoni ta’ Sentenzi f "Materji
Civili u Kummeréjali, kif emendata bil-Konvenzjoni tal-Adezjoni ta’ din il-Konvenzjoni.

L-ewwel sub-paragrafu ghandu wkoll japplika ghal sentenzi li jirrizultaw direttament
mill-procedimenti ta’ falliment u li jkunu marbuta mill-qrib maghhom, anki jekk dawk
kienu mghotija minn qorti iehor.

L-ewwel sub-paragrafu ghandu wkoll ikun japplika ghal sentenzi dwar mizuri ta’
preservazzjoni mehuda fuq talba ghal ftuh tal-procedimenti ta’ falliment.

2. L-gharfien [rikonoxximent] u l-ezekuzzjoni ta’ sentenzi apparti minn dawk li hemm
referenza ghalihom fil-paragrafu 1 ghandhom jigu regolati mill-Konvenzjoni
msemmija fil-paragrafu 1, basta illi dik il-Konvenzjoni tkun applikabbli.”

Skont 1-Artikolu 43 tar-Regolament Nru 1346/2000, “Id-dispozizzjonijiet ta’ dan
ir-Regolament ghandhom japplikaw biss ghal procedimenti ta’ falliment miftuha wara
d-dhul fis-sehh tieghu. Atti maghmula minn debitur qabel id-dhul fis-sehh ta’ dan
ir-Regolament ghandhom jibqghu jigu rregolati bil-ligi li tapplika ghalihom fiz-zmien
ta’ meta saru”.

Il-kawza princ¢ipali u d-domanda preliminari

FI-1993, bdew procedimenti kollettivi kontra SCT Industri mill-Malmoé tingsrétt.
Inhatret persuna bhala kuratur. Matul dawn il-procedimenti, il-kuratur c¢eda l-ishma,
jigifieri 47 %, mizmuma minn SCT Industri fil-kapital ta’ SCT Hotelbetrieb GmbH,
kumpannija rregolata mid-dritt Awstrijak, li ssu¢cediet fid-drittijiet taghha Scaniahof
Ferienwohnungen GmbH (iktar ’il quddiem “Scaniahof”), lil Alpenblume ghas-somma
ta’ SEK 2. Din l-ahhar kumpannija giet irregistrata fl-Awstrija bhal proprjetarja tal-
imsemmija ishma.

Il-pro¢edimenti ta’ falliment inghalqu fl-1997 minghajr ma rrizulta li kien hemm bilanc.
Fid-19 ta’ Marzu 2002, il-Malmé ordnat I-istral¢ ta’ SCT Industri.

Wara li saru procedimenti minn SCT Industri, qorti Awstrijaka ddecidiet li I-kuratur,
mahtur fl-Isvezja, ma kellu ebda setgha li jiddisponi mill-assi li kienu jinsabu fl- Awstrija
u, ghalhekk, iddecidiet li tannulla I-akkwist tal-ishma minn Alpenblume. Ghalhekk, dik
il-qorti ordnat lil Scaniahof tirregistra lil SCT Industri bhala proprjetarja tal-ishma
¢eduti mill-assi tal-falliment. Alpenblume dehret fil-pro¢edimenti Awstrija¢i bhala
intervenjenti (Nebenintervenientin). L-Oberster Gerichtshof (Awstrija) cahdet l-appell
(“auflerordentliche Revision”) tal-intervenjenti fis-17 ta’ Mejju 2004.

F1-24 ta’ Awwissu 2004, Alpenblume ressqet f’qorti Svediza kawza ta’ rivendikazzjoni
kontra SCT Industri, dwar l-istess ishma, fejn talbet li SCT Industri tigi ordnata tiehu
1-mizuri necessarji kollha, taht penali ta’ multa, sabiex Alpenblume tigi rregistrata bhala
l-proprjetarja legittima tal-imsemija ishma. Permezz ta’ decizjoni tas-17 ta’ Marzu
2005, il-Malmo tingsrdtt, wara oppozizzjoni mir-rikorrenti fil-kawza principali,
iddecidiet li ma kien hemm xejn li jostakola l-ezami ta’ din it-talba.

SCT Industri appellat minn din id-de¢izjoni, u talbet li t-talba tigi michuda. Permezz ta’
decizjoni tas-26 ta’ Lulju 2005, il-Hovrétten for Skéne och Blekinge cahdet l-appell.

Fl-appell ipprezentat minn SCT Industri, il-Hogsta domstolen ddecidiet, permezz ta’
digriet, li tissospendi l-proceduri u li taghmel lill-Qorti tal-Gustizzja d-domanda
preliminari li gejja:

“L-eskluzjoni tal-fallimenti, tal-proc¢edimenti relatati mal-istral¢ u pro¢edimenti simili
ohra mill-kamp ta’ applikazzjoni tar-Regolament [Nru 44/2001], stabbilita fl- Artikolu 1
(2)(b) tieghu, ghandha tigi interpretata fis-sens li din tapplika ghal decizjoni moghtija
minn qorti ta’ Stat Membru A fir-rigward tar-registrazzjoni tal-proprjeta ta’ ishma
f’kumpannija mahruga minn kumpannija li ghandha l-uffic¢ju rregistrat taghha fl-Istat
Membru A, liema ishma gew ceduti mill-kuratur tal-falliment ta’ kumpannija li
ghandha l-uffic¢ju rregistrat taghha fi Stat Membru B, f’sitwazzjoni fejn il-qorti bbazat
id-decizjoni taghha fuq il-fatt li, fin-nuqqas ta’ konvenzjoni internazzjonali fuq
ir-rikonoxximent reciproku tal-procedimenti ta’ falliment, I-Istat Membru A ma
jirrikonoxxix is-setgha tal-kuratur li jiddisponi minn proprjeta li tinsab fit-territorju
tieghu?”

Fuq id-domanda preliminari

Permezz tad-domanda taghha, il-qorti tar-rinviju ssaqsi, essenzjalment, dwar
ir-rikonoxximent, bejn I-Istati Membri, ta’ sentenza moghtija f’kawza civili li
ghandha rabta ma’ procedimenti ta’ falliment li saru fi Stat Membru iehor. B'mod
iktar prec¢iz, din id-domanda tirrigwarda l-kwistjoni dwar jekk decizjoni li biha qorti ta’
Stat Membru iehor tkun annullat ¢essjoni ta’ ishma li saret fil-kuntest ta’ procedimenti
ta’ falliment, ghar-raguni li 1-kuratur li kien ¢eda dawn l-ishma ma kellux setgha li
jiddisponi minn ishma li jinsabu f’dak l-Istat Membru, taqax taht l-eccezzjoni tal-
Artikolu 1(2)(b) tar-Regolament Nru 44/2001 applikabbli ghal falliment, pro¢edimenti
li ghandhom xjagsmu ma’ gheluq ta’ kumpanija falluti jew ta’ persuni guridici ohra,
arrangamenti guridiki, komposizzjoni jew proc¢edimenti analogi.

Preliminarjament, ghandu jigi rrilevat li r-Regolament Nru 1346/2000 mhuwiex
applikabbli ghall-procedimenti inkwistjoni fil-kawza prin¢ipali, peress li dawn bdew
qabel id-dhul fis-sehh tal-imsemmi regolament.

Ghalhekk, ghandu jigi ddeterminat eskluzivament jekk decizjoni, bhal dik moghtija fil-
kawza princ¢ipali mill-qorti Awstrijaka, taqax taht ir-Regolament Nru 44/2001, hekk li
hija tkun vinkolanti fuq il-qorti tar-rinviju.

Fdan ir-rigward, ghandu jigi mfakkar l-ewwel nett li, f’dak li jirrigwarda b’'mod
partikolari I-fallimenti u procedimenti ohra analogi, dawn gew eskluzi mill-kamp ta’
applikazzjoni tal-Konvenzjoni ta’ Brussell kemm minhabba l-ispe¢ificita tas-suggett
ikkoncernat, li jirrikjedi regoli partikolari, kif ukoll minhabba d-differenzi kbar bejn
il-legizlazzjonijiet tal-Istati kontraenti [ara, f’dan is-sens, is-sentenza tat-22 ta’ Frar
1979, Gourdain, 133/78, Gabra p. 733, punt 3, u r-rapport minn Jenard, dwar
il-Konvenzjoni ta’ Brussell (GU 1979, C 59, p- 1)].

Fil-gurisprudenza taghha fir-rigward tal-Konvenzjoni ta’ Brussell, il-Qorti tal-Gustizzja
ghalhekk iddecidiet li azzjoni hija marbuta ma’ procedimenti ta’ falliment fil-kaz fejn din
tirrizulta direttament mill-falliment u tkun marbuta mill-qrib mal-procedimenti ta’
likwidazzjoni tal-assi jew ta’ amministrazzjoni mill-qorti (ara s-sentenza Gourdain,
iccitata iktar ’il fuq, punt 4). Ghaldagstant, azzjoni li jkollha karatteristici bhal dawn ma
taqax taht il-kamp ta’ applikazzjoni ta’ din il-konvenzjoni.

Jirruzulta wkoll mill-gurisprudenza li, sa fejn ir-Regolament Nru 44/2001 minn issa 'l
quddiem, issostitwixxa, fir-relazzjonijiet bejn 1-Istati Membri bl-e¢c¢ezzjoni tar-Renju
tad-Danimarka, il-Konvenzjoni ta’ Brussell, l-interpretazzjoni moghtija mill-Qorti tal-
Gustizzja f’dak li jirrigwarda din il-konvenzjoni tghodd ukoll ghal dan l-imsemmi
regolament, meta d-dispozizzjonijiet tieghu u dawk tal-Konvenzjoni ta’ Brussell jistghu
jigu kkwalifikati bhala ekwivalenti (ara, b’'mod partikolari, is-sentenza tal-14 ta’ Mejju
2009, Ilsinger, C-180/06, Gabra p. 1-3961, punt 41).

Issa, fis-sistema stabbilita mill-istess regolament, I-Artikolu 1(2)(b) ta’ dan tal-ahhar
ghandu l-istess pozizzjoni u jaqdi l-istess funzjoni bhall-punt 2 tat-tieni subparagrafu
tal-Artikolu 1 tal-Konvenzjoni ta’ Brussell. Barra minn hekk, dawn iz-zewg
dispozizzjonijiet huma fformulati fi kliem identi¢i.

Fid-dawl ta’ tali xebh ta’ formulazzjoni bejn dispozizzjoni tal-Konvenzjoni ta’ Brussell u
dispozizzjoni tar-Regolament Nru 44/2001, ghandha tigi zgurata, skont id-dsatax-il
premessa ta’ dan tal-ahhar, il-kontinwita tal-interpretazzjoni ta’ dawn iz-zewg atti
legizlattivi, peress li din il-kontinwita hija wkoll il-mezz sabiex jigi zgurat ir-rispett tal-
principju ta’ ¢ertezza legali li huwa wiehed mill-kuncetti fundamentali ta’ dawn l-atti
(sentenza Ilsinger, iccitata iktar il fuq, punt 58).

Fid-dawl tal-premessa, ghalhekk hija l-intensita tar-rabta li hemm fis-sens tal-
gurisprudenza Gourdain, i¢citata iktar il fuq, bejn azzjoni gudizzjarja bhal dik
inkwistjoni fil-kawza principali u l-procedimenti ta’ falliment li hija determinati sabiex
jigi deciz jekk l-eskluzjoni stabbilita fl-Artikolu 1(2)(b) tar-Regolament Nru 44/2001
ghandhiex tigi applikata.

Ghandu jigi kkonstatat, issa, li fil-kawza princ¢ipali, din ir-rabta tidher li hija mill-qrib
hafna.

Fil-fatt, minn naha, jirrizulta mid-dec¢izjoni tar-rinviju li 1-kwistjoni fil-kawza principali
tirrigwarda eskluzivament il-proprjeta tal-ishma li gew ceduti fi procedimenti ta’
falliment, minn kuratur abbazi ta’ dispozizzjonijiet, bhal dawk stabbiliti mil-ligi Svediza
dwar procedimenti kollettivi (Konkurslagen) Nru 672 tal-1987 (SFS 1987, Nru 672), li
jidderogaw mill-principji generali tad-dritt civili u, b’'mod partikolari mid-dritt tal-
proprjeta. B'mod partikolari, dawn id-dispozizzjonijiet jipprevedu li, fil-kaz ta’
falliment, id-debitur jitlef id-dritt li jiddisponi liberament mill-assi tieghu u li
l-kuratur ghandu jamministra ghan-nom tal-kredituri l-assi fil-falliment, fosthom
l-operazzjonijiet ta’ ¢essjoni necessarji.

Fi kliem iehor, i¢-cessjoni inkwistjoni fil-kawza princ¢ipali u l-azzjoni rivendikatorja ta’
proprjeta li kkawzat jikkostitwixxu l-konsegwenza diretta u inseparabbli tal-ezercizzju
mill-kuratur, jigifieri individwu li fid-dritt jintervjeni biss wara I-bidu ta’ procediment
kollettiv, ta’ prerogattiva li huwa jislet specifikatament mid-dispozizzjonijiet tad-dritt
nazzjonali li jirregolaw dawn it-tip ta’ pro¢edimenti.

Dan huwa muri wkoll, b'mod partikolari,. mill-fatt li, fil-kawza prin¢ipali, kif jirrizulta
mill-process ipprezentat lill-Qorti tal-Gustizzja, l-assi tal-impriza suggetti ghall-
procedimenti ta’ falliment zdiedu wara 1-bejgh tal-ishma inkwistjoni mill-kuratur.

Min-naha l-ohra, huwa pacifiku li I-motiv li fuqu l-qorti Awstrijaka, permezz tad-
decizjoni li r-rikonoxximent taghha intalbet quddiem il-qorti tar-rinviju, iddecidiet
in-nullita tac-cessjoni tal-ishma inkwistjoni fil-kawza principali kien jirrelata
precizament u unikament mal-estensjoni tas-setghat tal-imsemmi kuratur fil-kuntest
tal-pro¢edimenti ta’ falliment u, b’'mod partikolari, mal-possibbilta tieghu li jiddisponi
minn assi li jinsabu fl-Awstrija. Ghalhekk, il-kontenut u I-portata ta’ din id-decizjoni
huma marbuta intimament mal-izvolgiment tal-procedimenti ta’ falliment. Din ir-rabta
mhijiex imdghajfa mill-fatt li f’din il-kawza, l-imsemmi pro¢edimenti kienu nghalqu
meta giet ipprezentata l-azzjoni rivendikatorja ta’ proprjeta quddiem il-qrati Awstrijaci.

F’dawn i¢-¢irkustanzi, ghandu jigi kkunsidrat li azzjoni bhal dik inkwistjoni fil-kawza
principali tirrizulta direttament minn procedimenti ta’ falliment, u hija marbuta
strettament maghhom, hekk li ma taqax fil-kamp ta’ applikazzjoni tar-Regolament
Nru 44/2001.

Fid-dawl tas-sitwazzjoni guridika specifika inkwistjoni fil-kawza principali u kkunsi-
drata r-rabta mill-qrib li hemm bejn 1-azzjoni pendenti quddiem il-qorti tar-rinviju u
l-procedimenti ta’ falliment, il-prin¢ipji stabbiliti fit-tieni, fis-seba’ u fil-hmistax-il
premessa tar-Regolament Nru 44/2001 ma jaffettwawx din l-evalwazzjoni.

Fid-dawl tal-kunsiderazzjonijiet kollha precedenti, ghandha tinghata risposta ghad-
domanda maghmula li l-ec¢ezzjoni prevista fl-Artikolu 1(2)(b) tar-Regolament
Nru 44/2001 ghandha tigi interpretata fis-sens li hija tapplika ghal decizjoni moghtija
minn qorti ta’ Stat Membru A dwar ir-registrazzjoni ta’ proprjeta ta’ ishma
f’kumpannija li ghandha l-uffi¢¢ju rregistrat taghha fl-Istat Membru A, li biha ¢-
cessjoni tal-imsemmija ishma ghandha tigi kkunsidrata nulla peress li 1-qorti tal-Istat
Membru A ma tirrikonoxxix is-setghat ta’ kuratur ta’ Stat Membru B fil-kuntest ta’
procedimenti ta’ falliment applikati u maghluqa fl-Istat Membru B.

Fugq l-ispejjez

Peress li l-procedura ghandha, fir-rigward tal-partijiet fil-kawza prin¢ipali, in-natura ta’
kwistjoni mqajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet lill-Qorti, barra
dawk tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (L-Ewwel Awla) taqta’ u tiddeciedi:

L-e¢cezzjoni prevista fl-Artikolu 1(2)(b) tar-Regolament tal-Kunsill (KE)
Nru 44/2001, tat-22 ta’ Dicembru 2000, dwar gurisdizzjoni u rikonoxximent u
ezekuzzjoni ta’ sentenzi f’materji ¢ivili u kummercjali, ghandha tigi interpretata
fis-sens li hija tapplika ghal dec¢izjoni moghtija minn qorti ta’ Stat Membru A dwar
ir-registrazzjoni ta’ proprjeta ta’ ishma f’kumpannija li ghandha l-uffi¢¢ju
rregistrat taghha fl-Istat Membru A, li biha ¢-cessjoni tal-imsemmija ishma
ghandha tigi kkunsidrata nulla peress li l-qorti tal-Istat Membru A ma

tirrikonoxxix is-setghat ta’ kuratur ta’ Stat Membru B fil-kuntest ta’ procedimenti
ta’ falliment applikati u maghluqa fl-Istat Membru B.

